
- « « . . Hoc epigrammatum AvB:hdyisv ab Agathia con-
cinnatum esse praestantissimo historico et poeta sui temporis,
non a Planude, ut nonnulis est temere persuasum. Planudes
enim Monachus, ut eos appellant, non magis disposnit quam
mutilavit, et, ut ita dicam, castravit hune librum, detractis
lascivioribus epigrammatis, ut ipse gloriatur. Quid tamen
inde sit meritus, aliorum sit judisium. Ego hoc unum scio,
non ex solo censu Epigrammatis aut cujuslibet scripti juva-
ri nos posse. Sed antiquorum salem et acumen in similibus
admirati, artem quoque et. dictionem aut historiam in qualibet
materia ducimus expetendam. Siqua vero Planades his epi-
grammatis interposuit, ea certe sunt qua incptiora libentis-
sime abstulerim.

